
DONA Mª  LUISA DE LA RED AMPUDIA,  SECRETARIA XERAL DO CONCELLO DE CAMBRE (A

CORUÑA)

CERTIFICO: 

Que con data 19-06-2019, o señor alcalde ditou a resolución 1227/2019 que literalmente se transcribe a
continuación:

“Con data 29 de abril de 2019 foi redactado o proxecto denominado “Mellora do camiño municipal 0091 O
Pastel,  Pravio” ,  elaborado polo enxeñeiro de camiños,  canles e portos municipal,  xefe da Sección de
Servizos, don Óscar Souto Muiño,  cun orzamento de 41.117,73 € sen IVE, 49.752,45 € IVE incluído.

O proxecto foi aprobado polo Pleno municipal en funcións, na sesión extraordinaria celebrada o 6 de xuño
de 2019.

Consta  o informe de viabilidade urbanística  emitido  con data  do 18 de xuño de 2019 pola  arquitecta
técnica municipal dona Susana Bahamonde López,  no que se recolle que a actuación se leva a cabo
sobre un solo municipal cualificado como “solo non urbanizable común”, e que os traballos se realizan
sobre  instalacións  xa  existentes  de  titularidade  municipal,  polo  que  non  é  precisa  a  autorización  de
ningunha outra administración que non sexa a municipal, considerándose viable urbanísticamente.

Para  a  execución  da  presente  obra  solicitouse  unha  subvención  ao  abeiro  da  Resolución  de  28  de
decembro  de  2018  da  AGADER  (DOG  nº  21  de  30/01/2019)  para  a   concesión  directa,  mediante
resolución,  das  axudas  correspondentes  ao  Plan  de  mellora  de  camiños  municipais  2019-20,  cuia
Resolución de concesión foi notificada ao Concello de Cambre con data do 22 de maio de 2019 e número
de rexistro de Entrada 0/3306.

Consta a acta de replanteo asinada polo redactor do proxecto con  data 18 de xuño de 2019.

Consta o documento de retención de crédito emitido o 12 de xuño de 2019 pola Intervención Municipal,
con cargo á aplicación 454.61900, por importe de 49.752,45 euros.

Consta o informe técnico de necesidade elaborado polo enxeñeiro de camiños municipal, de data 29 de
maio de 2019, no que se xustifica a non división en lotes do contrato, e se propoñen como criterios de
adxudicación o prezo e maila redución do prazo de execución.

No antedito informe constan así mesmo o orzamento base de licitación do contrato e o seu valor estimado.

Consta  a  providencia  do  señor  alcalde,  de  data  19  de  xuño  de  2019,  de  inicio  do  expediente  de
contratación, propoñendo o procedemento aberto simplificado, de conformidade co establecido no artigo
159.1 da LCSP.

Visto o informe emitido pola  técnica de xestión de Administración xeral, coa conformidade da Secretaría e
Intervención  municipais,  de  data   19  de  xuño  de  2019,  favorable  á  aprobación  do  expediente  de
contratación, e que contén a proposta de acordo a adoptar.

Constando todos os documentos preceptivos, e tendo en conta as atribucións que me confiren o artigo 21
da Lei 7/85 do 2 de abril, reguladora das bases do réxime local, e maila Disposición Adicional Segunda,

punto primeiro, da Lei 9/2017, do 8 de novembro, de contratos do sector público, pola que se traspoñen ao
ordenamento  xurídico  español  as  directivas  do  Parlamento  Europeo  e  do  Consello  2014/23/UE  e
2014/24/UE, do 26 de febreiro de 2014  , RESOLVO : 

Primeiro: Declarar  motivada  no  expediente  a  necesidade  do  contrato  para  o  cumprimento  das
competencias que ten atribuidas o Concello en materia de  infraestructura viaria e outros equipamentos da
súa titularidade de conformidade co establecido no artigo 25.2, apartado d), da Lei 7/1985, de 2 de abril,
reguladora das bases de réxime local, así como dos servizos mínimos esixidos aos municipios , entre os
que se atopa a pavimentación das vías públicas [artigo 26.1 a) da Lei 7/1985, de 2 de abril, reguladora das
bases de réxime local], quedando acreditada a natureza e extensión das necesidades que se pretenden
cubrir, idoneidade do obxecto e contido para satisfacelas, segundo se deriva da documentación e proxecto
obrante no expediente, todo isto de conformidade co establecido no artigo 28 da Lei 9/2017,  do 8 de
novembro, de contratos do sector público, pola que se transpoñen ao ordenamento xurídico español as
directivas do Parlamento Europeo e do Consello 2014/23/UE e 2014/24/UE, do 26 de febreiro de 2014 (en
adiante LCSP).

Segundo: Declarar o expediente de contratación ordinario e, de conformidade co artigo 117.1 da LCSP,
aprobar  o  contido  íntegro  do  expediente  de  contratación  núm.  2019/C003/000008,  por  procedemento
aberto  simplificado,  con  pluralidade  de  criterios  de  adxudicación,  mediante  a  aplicación  de  fórmulas,
correspondente á obra “Mellora do camiño municipal 0091 O Pastel, Pravio” , (inversión cofinanciada ao
abeiro da Resolución do 28 de decembro de 2018 da AGADER  - DOG nº 21 de 30/01/2019,  para a
concesión  directa,  mediante  resolución,  das  axudas  correspondentes  ao Plan  de Mellora  de camiños
municipais  2019-20),  cun  valor  estimado  de  45.229,50  euros  e  un  orzamento  base  de  licitación  de
49.752,45 € IVE incluído, isto a teor do establecido nos artigos 131.2, 145.1 e 159.1 da LCSP.

Terceiro:  Aprobar  o  gasto,  por  importe  de  49.752,45  euros,  por  conta  da  aplicación  orzamentaria
454.61900.

Cuarto:  Aprobar o prego de cláusulas administrativas particulares , e aprobar as características propias
deste contrato, tal e como aparecen reflectidas no Anexo I do prego administrativo.

Quinto: Tendo en conta o establecido na Disposición Adicional Segunda, punto 7, da LCSP,  a mesa de
contratación estará composta por:

Presidente: O Sr. alcalde e, como suplente, o concelleiro no que delegue.

Vogais: A secretaria xeral da Corporación e, como suplente, o/a funcionario/a que legalmente
a substitúa.
O  interventor  municipal e,  como  suplente,  o/a  funcionario/a  que  legalmente  o
substitúa. 
A enxeñeira  técnica  de  obras  públicas  municipal  e,  como suplente,  o  enxeñeiro
técnico industrial municipal.

Secretaria: A técnica de xestión de Administración xeral adscrita a Secretaría, responsable de
Contratación e, como suplente, a auxiliar administrativa adscrita ao Departamento de
Secretaría dona Mª  Juncal Capín Fonseca. 

Sexto:  Dispoñer  a apertura  do procedemento  de licitación  mediante  a  publicación  do correspondente

anuncio no Perfil  do Contratante do Concello de Cambre, integrado na Plataforma de Contratación del
Sector Público do Estado, de conformidade co establecido nos artigos 63 e 135 da LCSP.

Setimo: Publicar o presente acordo no Perfil do Contratante, así como os documentos do expediente que
conteñen a información a que se refire o artigo 63.3 da LCSP”.

E para que conste e produza os oportunos efectos asino esta certificación por orde e co visto e prace do
señor alcalde don Óscar A. García Patiño. 

Cambre, na data da sinatura electrónica

Visto e prace
O alcalde A secretaria xeral

Óscar A. García Patiño Mª Luisa de la Red Ampudia

